
Samþykkt á fundi ráðsins 2014:
1.5 m.kr. verður varið í útgáfustyrki fyrir sérstaklega myndríkar bækur tengdar sögu og menningu í Reykjavík. Styrkjunum er ætlað að gera höfundum og útgefendum umræddra bóka kleift að kaupa ljósmyndir af Ljósmyndasafni Reykjavíkur og hvetja til útgáfu bóka sem helgaðar eru Reykjavík og sögu borgarinnar. Styrkirnir verði auglýstir í júní með það fyrir augum að styðja við útgáfu sem ráðgerð er á þessu ári og fyrri hluta næsta árs. Skrifstofustjóra menningarmála og fulltrúum Ljósmyndasafns Reykjavíkur er falið að útfæra nánar skilyrði styrkveitinga. Gert er ráð fyrir að fagnefnd úthluti fyrir lok júní en styrkveitingar til slíkar bókaútgáfu verði svo liður í árlegri úthlutun menningar- og ferðamálaráðs að undangenginni umfjöllun og mati faghóps. Uppfæra þarf verklagsreglur um styrkúthlutanir sem menningar- og ferðamál setur sér jafnan að hausti fyrir komandi ár í samræmi við þessar áherslur.

Úr verklagsreglum um úthlutun nýrra styrkja og samstarfssamninga menningar- og ferðamálaráðs Reykjavíkurborgar 2015.

Samþykkt á fundi menningar- og ferðamálaráðs 8. september 2014

… Útgáfustyrkir fyrir sérstaklega myndríkar bækur tengdar sögu og menningu í Reykjavík. Ein aðgerð menningarstefnu var að komið verði á fót sérstökum sjóði til höfundagreiðslu fyrir ljósmyndir frá Ljósmyndasafni Reykjavíkur til að styðja við þá sem eru að gefa út bækur um sögu Reykjavíkur. Hann var auglýstur sérstaklega vegna 2014, en er nú liður í árlegri úthlutun ráðsins með allt að 1,5 m.kr. af styrkjafé til ráðstöfunar.  

